
Aŭstraliaj Esperantistoj 
Novaĵletero de Ĉiuj Aŭstraliaj Esperantistoj 

RETADRESE  AL ĈIU ESPERANTISTO EN AŬSTRALIO, NOVZELANDO KAJ PETANTOJ 

Redaktoro Roger Springer  Provlegita de Bob Felby 
PLENUMITA 06/07/2023  Sescentkvardekdua eldono  (unua eldono 20/09/2011) 

Sendu novaĵojn, leterojn, fotojn, informojn al Roger Springer rogerspringer@tpg.com.au; 

XXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx 

 
Pasintaj „Aŭstraliaj Esperantistoj“ korektitaj atingeblas je la suba adreso 

Ctrl+klaku la veran ligilon)  http://aea.esperanto.org.au/australiaj-esperantistoj/?lang=eo 
Ĉirkaŭ unu semajnon post la ĝenerala elsendo, la korektitaj kopioj estas sendataj al AEA. (Sen #) 

 

 Esperanta Retradio  
Donas bonan ĉirkaŭ-5 minutan 
aŭskultadon kaj legadon ĉiun tagon  
SCIENCISTOJ PRISTUDAS FELIĈON 
30A DE JUNIO 2023   ROGER SPRINGER)          
NOTU KE NE ESTAS FACILE ELEKTI EL LA BONAJ PROGRAMOJ     

 
SURHAVU VIZAGMASKON.  
Unu terno povas elŝpruci virusojn ĝis 8 metroj. 

Homoj protektas aliulojn per la surporto de vizaĝmasko.   
Nun oni kredas ke aeraj gutetoj estas la ĉefa maniero, per kiu homoj 

infektiĝas je la kronviruso.  Vi respondecas pri via sano, do portu maskojn.  

 

    La Manlia Esperanto-Klubo    
La Manlia grupo kunvenas je 10.30 atm ĝis 12ptm la unuan kaj trian 

sabatojn de la monato   Unu taso da klubpagita kafo atendos vin.  Ni renkontiĝas ĉe la oceana 

fronto kontraŭ la Restoracio Bluewater, Suda Stejno.    La 1a de Julio estis la unua sabato. 

Venis Roger, Chris, John kaj Ian      02 9976 6320      Roger Springer 

 

La novaĵletero daŭras nur ĉar malmultajaj esperantistoj sendas novaĵon al mi.   Roger Springer 

La limdato por sendi kontribuaĵon al AE estas mardo en la vespero. Merkredo estas tro malfrua . 
Alternativaj Novaĵoj   https://www.greanvillepost.com/  https://titaniclifeboatacademy.org/  https://globalsouth.co/ 

Ĉu diktatoreco plibonigas ion ajn? 
 Ni ĉiuj scias, aŭ almenaŭ ni ĉiuj devus scii, ke unu el niaj unuaj kaj plej gravaj devoj dum 

ni vivas sur la Tero estas, ke ni la tutan tempon estu bonaj kaj helpemaj unu al la aliaj, ĉu ne? 

  Se ni eble forgesas tion, aŭ eble decidas forgesi tion, ni faras grandegan kaj eĉ 

teruran eraron, kiu facile povos, fakte plej ofte faras al ni grandan malfeliĉon, kaj en treege 

multaj okazoj ankaŭ ne nur detruon de niaj posedaĵoj, sed eĉ perdon de niaj vivoj! Kaj certe tre 

ofte perdon de niaj gefiloj, ĉu ne? 

  Tio, pri kio mi hodiaŭ skribos, estas tre malĝojiga afero, sed, bedaŭrinde, por 

certaj homoj, inter ni, tre ĝojiga afero! Homoj, kiuj neniam en siaj vivoj faris iun ajn laboron 

por gajni monon. Ili ĉiuj havas, fakte almenaŭ havas multe pli ol ili bezonas, ĉar iliaj gepatroj 

estas tre riĉegaj! Sed tio neniel sufiĉas al ili!  Ili ĉiuj volas, la tutan tempon kaj ĉiame, havi pli, 

ne nur da mono, sed ankaŭ da ĉio alia. Fakte, mi supozas ke ili suferegas de iu de mi tute 

nekonata malsano.  

  Se iu alia homo aspektas al ili feliĉa, tiam ankaŭ tiuj malsanuloj deziregas, fakte ili 

kredas, ke ili meritas esti almenaŭ multe pli feliĉaj ol tiuj aliaj homoj.  

  Mi persone kredas, fakte mi scias, ke temas pri la malsano, al kiu la sciencistoj 

ankoraŭ ne kuraĝis doni nomon! Sed iun belan tagon, kiam espereble la tuta mondo estos 

multe pli normala kaj malpli besteca ol ĝi estas hodiaŭ, ni ĉiuj havos, espereble, la ĝustan 

nomon por tiu terura kaj danĝera malsano!!! 

  Do nun vi ĉiuj scias kiuj estas tiuj mense malsanaj homoj. Ili ne laboras, tamen ili 

havas multe pli da aĵoj ol ni iam povos aĉeti. Ili havas sufiĉe da  mono, ili povas vojaĝi kien ajn 

en la mondo, kien ili volas. Ili povas loĝi en la plej multekostaj hoteloj. Ili neniam promenadas, 

ili ordonas al privataj ŝoforoj veturigi ilin kien ajn en la mondo ili deziras! 

  De kie venas al ili tiom da mono?  Tiu mono venas al ili el la poŝoj de tiuj, kiuj 

laboras! Do, kiel vi ĉiuj jam scias. La homoj, pri kiuj mi parolas, estas tute ne ordinaraj homoj. 

Verŝajne la plej multaj el ili naskiĝis de riĉaj gepatroj. Aŭ, multe pli bone, de riĉegaj patrinoj, ĉu 

ne? Ĉar eĉ riĉegaj patroj tute ne scipovas naski ion ajn! Do, sian tutan vivon ili ne bezonas 

labori, kaj neniuj el ili komprenas la sentojn de la kompatindaj gelaboristoj, kiuj devas iradi tra 

la vivo laborante same kiel la sklavoj en antikva Usono, kiuj devis suferi ĉiujn imageblajn 

suferojn, kiujn ni povas imagi. La tempoj ŝanĝiĝis, sed kompreneble ankoraŭ ne sufiĉe! 

  Nun estas tempo ignori tiujn, kiuj imagas sin niaj superuloj! Ni ja ne plu havas 

superulojn! Nun ni ĉiuj estas egalaj. Bedaŭrinde niaj regantoj ankoraŭ ne akceptis tion. Venis 

la tempo por instrui ilin! 

  Kiam temas pri laboro ili pagas al ni, kompreneble, la plej malaltan salajron. Tio 

ĝojigas ilin, iomete. Sed, evidente, ne sufiĉe. Ni ja ankoraŭ vivas. 

 Do, pagante la plej imageblan salajron, ili samtempe mem elprenas el nia malfacile 

meritata salajro tre ege grandegan parton de ĝi. Tion ili nomas imposto, ĉu ne?  

  Krom tio, ĉiuj el la grandaj vendejoj aŭdas pri la pligrandigo de niaj salajroj kiam 

tiuj okazas. Tuj iliaj, jam pli ol sufiĉe altaj prezoj, plialtiĝos multe pli, fakte tro multe pli!  

  La laboristoj rajtas paroli kaj disvastigi siajn opiniojn pri tiuj nenormalaj homoj. 

Sed ŝajnas ke la ĝenerala popolo simple ignoras la opiniojn de tiuj, kiuj laboras! Sed unu ebleco 

ekzistas por tiuj, kiuj laboras. Ili povas ja membriĝi en la “Fakorganizaĵoj”, ĉu ne? Eĉ mi 

membris en multaj el ili. 

  Mi do devis pagi parton de mia jam tro malalta enspezo al ili. Hodiaŭ mi ne nur 

bone, sed eĉ bonege, komprenas la laboristojn, ili ne estas traktataj sufiĉe bone! 

  Kion faru por helpi tiujn, kiuj laboras? Nenion, diras la sentaŭguloj. Ni regas la 

landon, ni meritas la plej multon. Multan monon. Laboristoj tute ne gravas, laŭ niaj opinioj. 

Nun ni montru al ili kion ni povas, kaj rajtas fari! Ni helpas nin mem, certe ne ilin!  

          Amike Bob Felby

 

Pri la propraj nomoj la Akademio  
  Kara Vera, ankaŭ pri la propraj nomoj la Akademio [Alaho donu al ĝi saĝon!] faris 

decidon, kiun vi trovas ĉi tie:https://www.akademio-de-

esperanto.org/oficialaj_informoj/oficialaj_informoj_22_2013.html . 

 Ĝi aplikeblas al la nomoj de personoj kaj de malgrandaj lokoj, kiuj ne estas ĉef-urboj aŭ 

en kiu ne okazis gravaj Esperanto-kongresoj. 

 Nun en via okazo la afero estas vere malfacile solvebla, ĉar la elparolo de anglaj nomoj 

estas demando pri opinio [vi eble ne scias, ke itala diablo provis dum 7 jaroj lerni la anglan 

prononcon kaj poste rezignis kaj demisiis de sia diabla laboro eĉ ne atendante la finon de la 

eterneceo por regule pensiuliĝi] 

 Ĉiuokaze: Boulder/Bolder/Boldero/Bouldero estas esperantigebla plurmaniere depende 

de la leganta publiko. 

 Por anglalingvanoj vi povas simple lasi la nomon en la angla kaj por komplei la 

Akademion kaj la neanglajn legantojn vi povas meti interkrampe tion, kio ŝajnas al vi esti la 

elparolo en esperantaj literoj, por la monda publiko, ekzemple se vi verkas libron pri via 

infaneco vi povas esperantigi ĝin laŭ la skribo: Bouldero aŭ laŭ la elparolo, sed mi mem provis 

eltrovi la elparolon en la reto kaj ricevis:    UK/ˈbəʊl.dər/  US/ˈboʊl.dɚ/  kio laŭ mi estus 

boŭldo [laŭ la angla elparolo] kaj baŭdo :laŭ la usona], sed vi rajtas aŭdi ion alian, 

Do, esence pri anglaj kaj francaj nomoj de malgrandaj lokoj konsilindas aldoni la 

originalan skribon poste interkrampe, se vi esperantigas laŭ la elparolo. 

Sŭasilaŝapelo [choisy-la-chapelle].    Amike Renato Corsetti 

 
https://www.akademio-de-esperanto.org/oficialaj_informoj/oficialaj_informoj_22_2013.html  

https://globalsouth.co/  La Ĉiutagaj Kronikoj estas fragmentoj de la plej gravaj novaĵoj 

tra la mondo (kaj ŝerco aŭ du) por ĉi tiu kaj ĉiu tago kiel ĝi ruliĝas - kiel tia, ĉi tiu fadeno estas ne-

strukturita kun la plej novaj novaĵoj supre. 

